
دارەوان پیاوێكی تەمەن 29 ساڵانە و باڵایەكی مامناوەندی 
و رووخس������ارێكی رووخۆش و دەم ب������ە بزەی هەیە. ئەو پێیوایە 
»تووڕەبوون و هەڵچوون هەمیشە پاشگەزبوونەوە و پەشیمانی 
لێدەكەوێتەوە، س������ەبر و ئۆق������رە و بیركردنەوە، س������ەربەرزی و 
سەركەوتن بەدیدێنێ. وەك خۆی باسیكرد، ماوەی پێنج ساڵە 
ژیانی هاوس������ەری پێكهێناوە و ئێستا كچێك و كوڕێكی هەیە 
و لەگەڵ هاوسەرەكەش������ی خۆیان بە »خێزانێكی بەختەوەر« 
دەزانن، بەڵام ئەوەش ناشارێتەوە كە تا هەنووكەش هاوسەرەكەی 
ئازارێكی كۆن������ی لە دڵدایە و ناتوانێت فەرامۆش������ی بكات. 
دارەوان جەخ������ت لەوە دەكاتەوە كە هەوڵ������ی زۆری داوە تاوەكو 
بە س������ەر ئەو كێشەیەدا زاڵ بێت، بەڵام ئەو رووداوە )نەرمین(
�ی هاوس������ەرەی تووش������ی ش������ۆك كردووە، بۆیە وا بە ئاسانی 

فەرامۆشی ناكات.   
چالاكان������ی بواری ئافرەتان هێما بۆ ئ������ەوە دەكەن كە تەنیا 
لەڕووی چەندایەتی ڕێژەی توندوتیژی كەمتر بووەو لەڕووی 
چۆنایەتی توندوتیژییەكان زیاتر بووون، جەختیش لەوە دەكەنەوە، 
كە زۆرجار ئامێرە ئەلكترۆنییەكان وەك بەردێك بۆ ش������كاندنی 
ئاوێنەی ئافرەت بەكارهاتووەو  تەنانەت بووەتە هۆكاری ئەوەی 
ئافرەت بۆ بەردەم فیش������ەكی چەك و پەتی خنكان و ئاگری 
سووتاندنی پەلكێش بكرێ. ئەو رووداوەی )دارەوان و نەرمین(
یش رووبەڕووی بوونەوە، بە هۆی خراپ بەكارهێنانی مۆبایل 

بووە، كە دارەوان بەمجۆرە و راشكاوانە باسیدەكات: 
»گەرچی پێشتر خۆشەویستیم كردبوو، بەڵام كۆتاییەكەی 
شكس������ت بوو، بۆی������ە بڕیارم دا، ب������ۆ چوونە ناو پرۆس������ەی 
هاوسەرگیری، كچێك دەستنیشان بكەم، كە نەكەوتبێتە داوی 
خۆشەویستی، ئەوەش بە لامەوە شتێكی مەحاڵ بوو، چونكە 
پێموابوو كەم كچ هەیە، خۆشەویس������تی نەكردبێت، لە تەمەنی 
24 س������اڵان فش������اری ماڵەوەمان بەتایبەتی لە لایەن دایك و 
باوكمەوە بۆ ژنهێنان زیادی كرد، باوكم خانووی س������ەربەخۆی 
بۆ كردبووم و دووكانیش������م هەبوو، خاوەن داهاتی خۆیشم بووم، 
هیچ بیانووم نەما، بەڵام من زۆربەی كاتەكانم بۆ خوێندنەوەی 
كتێب تەرخ������ان دەكرد، بەتایبەتی لە بواری س������ایكۆلۆژی و 
كۆمەڵناس������ی، بە دەگمەن دەچوومە س������ەیران و خێزانەكەشم 
پێیانوابوو، من تووش������ی خەمۆكی بووم، بەڵام لە راستیدا وا 
نەبوو، دواتر فێربووم زیاتر گوێ بگرم، لەوەی قسە بكەم، هەر 
ئەوەش تا ئێستا سوودی زۆری بۆ من هەبووە و لە زۆر كێشە 

رزگاری كردووم.
 ب������ۆ یەكەمج������ار رازی بووم ژیانی هاوب������ەش پێكبهێنم و 
چووینە خوازبێنی كچێك، زۆریش جوان بوو، بەڵام تەنیا لە بەر 
ئەوەی زانیم شەهادەی لە من بەرزترە، قبووڵم نەكرد، دواتر لە 
رێگەی ناسیاوێكمانەوە چووینە خوازبێنی نەرمین، خێزانێكی 
زۆر باش و رێكوپێك و كچێكی زۆر جوان و بە ئەدەب، ئەوەش 
وایكرد، لە ماوەی دوو رۆژدا مارەی بكەم و لە یەك هەفتەدا 
بچینە قەفەسی زێڕینەوە، شەوی مارەبڕین و شیرینی خواردن، 
ژمارەی مۆبایلەكەیم لێ وەرگرت، لە خۆش������ییان ژمارەكەم بە 
هەڵە خەزن كردبوو، شەو گەرچی زۆر درەنگ چووینەوە، بەڵام 
تێل������م كرد و پیاوێك وەڵامی دای������ەوە، زانیم ژمارەكەم هەڵەیە، 

پیاوێك نهێنییەكی ژیانی 
هاوسەریی خۆی بۆ گوڵان 
ئەوە  باسی  و  ئاشكرادەكات 
دەكات ك������ە رۆژێ������ك دوای 
هاوس������ەرەكەی  مارەبڕین������ی 
تووشی كێشەیەكی گەورە بووە، 
بەڵام وەك خۆی باس������یدەكات 
هەڵنەچوون«  و  »هێمن������ی 
س������ەرەكیی  رەم������زی  دوو 
كێشەكاندا،  بەسەر  زاڵبوونن 
بۆیە توانیویەتی بەئاس������انی 
گرفتەكەی چارەسەر بكات. 
چۆنیەتی ئەو بەسەرهاتەش 
ل������ە س������ەر زاری خۆی 

دەخەینەڕوو.

پێوەندییەك 
بە مۆبایل 
ژیانی چەند 

خێزانێ دەخاتە    
مەترسی

ئەو ش������ەوە خەو نەچووە چاوم، س������بەی بۆ كڕینی جلوبەرگ و 
كەلوپەلی ناوماڵ پێكەوە چووین بۆ بازاڕ، بەڵام هەر كە گوتم: 
ژمارەكەتم بدەرێ، بە هەڵە خەزنم كردووە، تووش������ی شۆك بوو، 
رەنگ������ی تێكچووبوو، گوتم: بە مۆبایلەكەت نووكەیەكم بۆ بكە، 
دەس������تی دەلەرزی، گوتم: گیانەكەم بۆ وا بێتاقەتی؟ تووش������ی 
پەس������یوی و هەڵامەت بووی؟ دوێنێ ش������ەو س������ەرمات بوو لە 
حەفلەك������ە؟ با بڕۆینە دكتۆر....، ئەویش تەنیا گوتی: نا هیچ 
نییە. ئەوە یەكەم درۆ و ئاخر درۆی هاوسەرەكەم بوو كە لەگەڵ 
من كردی، دركم بە شتێك كردبوو، بەڵام نەمدەزانی چییە، هەموو 
كەرامەتی دنیا لە رووخس������اری دەباری، دڵنیا بووم لەوەی منی 
خۆش دەوێت، لەو یەك هەفتەیەدا زۆر لە یەكتر نزیك بووینەوە، 
باس������ی زۆر ش������تمان كردبوو، رۆژی گواستنەوەی بووك هات و 
بە س������ەربەرزی میوانەكانی هەردوولامان )بووك و زاوا( بەڕێ 
كرد و ش������ەو دووقۆڵی چووینەوە بۆ ماڵی خۆمان، نەرمین وەك 
فریش������تەیەك لە ناو خانووەكەماندا دەركەوت و منیش لەو كاتەوە 
خۆم ب������ە بەختەوەرترین پیاو دەزان������م، بەتایبەت كە نەرمین زۆر 
عاقڵانە لە یەكەم شەوی ژیانی هاوبەشمان، پێش هەموو شتێك 
گەورەترین نهێنی خۆی بۆ باس كردم، ئەوەی هاوسەرەكەم باسی 
كرد، ئەگەر یەك زەڕە كەللەوشكیم بكردبا، یان تووشی هەڵچوون 
و تووڕەبوون بوومایە، بێگومان خوێنی لەس������ەر دەڕژا و لانیكەم 
ژیانی چەند خێزانی دەخس������تە مەترسی، بەڵام زۆر بە هێمنی 
گوێم لێگرت و ئەویش زۆر راس������تگۆیانە باسی ئەو نهێنییەی 
ك������رد، نەرمین زۆربەی كات مۆبایلەك������ەی دەكووژاندەوە، بەڵام 
شەوی مارەبڕینەكەمان كە داوای ژمارەكەم لێكرد، موبایلەكەی 
پێكردبوو، نزیكی یەك و دووی نیوەشەو بوو، جەڕەسی بۆ هاتبوو، 
دەنگ������ی كوڕێك بوو، ئەویش وایزانیبوو منم، گوتبووی: دارەوان 
چۆنی ئازیزم؟ ئەو نامەردەش بە ناوی منەوە قس������ەی لەگەڵ 
كردبوو، تەنانەت پرسیاری ئەوەی كردبوو: تا چەند بەوەفا دەبی 
بەرامبەرم؟ كە نەرمین گوتب������ووی تا مردن بەرامبەرت بەوەفا 
دەبم، دەنگی خەزن كردبوو، دواتر هەڕەشەی لێكردبوو كە ئەگەر 
مۆبایلەكەی دابخات، دەنگ������ە تۆماركراوەكەی بۆ من بهێنێت، 
نەرمین س������ەرەتا جنێوی پێدابوو، دوات������ر زۆر لێی پاڕابووەوە و 
گوتبووی هاوسەری خۆی خۆش دەوێت و تكای كردبوو یاری 
بە چارەنووس������ی نەكات، بەڵام ئەو دەس������تبەرداری نەبوو، چەند 
جار تێلی كردبوو، منیش سەرەتا خوێن بەرچاوی گرتم، تەنانەت 
بڕی������ارم دا بیكوژم، بەڵام دواتر بە هێمنی چارەس������ەرم كرد، بە 
هەماهەنگی لەگەڵ نەرمین، ماڵی ئەو كوڕەم دۆزییەوە كە لە 
گەڕەك������ی ماڵی خەزوورم بوو، باوكی زۆر جوامێر و لە خواترس 
و جێ������ی رێ������زی خزم و كەس و كار و هەم������وو خەڵكی گەڕەك 
ب������وو، چوومە ماڵیان و داوام كرد ل������ە دیوەخانەكەیان دووقۆڵی 
دابنیشین، منیش س������ەر وبنی رووداوەكەم بۆ باسكرد و ئەوەشم 
گوت كە بە حورمەتی ئەوان و ماڵی خەزوورم سكاڵای یاساییم 
تۆمار نەكردووە، ئەویش زۆر خەمی خوارد و زۆریش تووڕە بوو، 
چووە ئەو دیو تەلەفۆنی بۆ كوڕە گەورەكەی كرد، دڵنیام هەموو 
شتێكی بۆ باس كردبوو، چونكە كاتێك لەگەڵ برا بچووكەكەی 
هاتن������ەوە بۆ ماڵ و هێنایە ژوورەوە، لەگ������ەڵ باوكی دووقۆڵی 
هەموو قەلبیان شكاند، بەتایبەتی باوكیان كە حاجی خەزوورمی 

دەناسی و پەیتا پەیتا بە كوڕەكەی دەگوت: .... سووكایەتی بە 
ش������ەرەفی خەڵك دەكەی؟ هاوكات بە دەسكە قازمە خەریك بوو 
س������ەری پان بكاتەوە؟ بڕوا بكەن من دەس������تم گرت، خەریك بوو 
بە تەواوی بیكوژێت، براكەش������ی هەر پەلاماری دەدا، غەڵتانی 
خوێنیان كردبوو، بە هەوڵێكی زۆر ئەوانم هێور كردەوە و، گوتم: 
م������ن هیچم ناوێ، تەنیا ئەو كوڕەت������ان بزانێت كوڕی پیاوە، بۆ 
من بەسە. زۆریشم س������وێند دان چیدی ئازاری ئەو كوڕە نەدەن 
و ل������ە بری لێدان، ئامۆژگاری بك������ەن، ماڵئاواییم كرد و دوای 
ئ������ەوەش چیدی ئەو كوڕە تەلەفۆنی نەكردەوە، لەو كاتەوە من و 
هاوس������ەرەكەم راستگۆییمان كردووەتە بنەمای خۆشەویستیمان و 

تا ئێستا هیچ كێشەیەكمان نەبووە«. 
بێگوم������ان پێش������كەوتنی هەر وڵاتێ������ك بەش������ێكی بەندە بە 
پێش������كەوتنی تەكنەلۆژیاوە، بەڵام ئایا تەكنەلۆژیا كۆمەڵگەی 
ئێمەی ت������ا چەند بەرەو هەڵدێ������ر بردووە؟ ئایا بەپێی یاس������ای 
سانسۆر لەس������ەر ئامێرەكانی ئەلیكترۆنی و ئەو تەمەنانەی كە 
بەكاری دەهێنن، توندوتیژیی������ەكان كۆنتڕۆڵ دەكرێ؟ ئایا ئەوە 
كێشەیەكی سەرەكی نییە كە لە كۆمەڵگەی ئێمەدا سیمكارتی 
مۆبایل و ئینتەرنێت بە ش������ێوەیەكی نایاس������ایی دەفرۆش������رێت؟ 
ئای������ا لە كۆمەڵگەی ئێمەدا چەن������د )دارەوان(ی ژیر و ئارام و 
هێمنمان هەیە كە عەقڵی بە سەر هەستیدا زاڵ بكات و بتوانێت 
رێگری لە كارەس������اتێكی كۆمەڵایەتی بكات؟ ئایا هۆكارەكانی 
بەردەوامبوون������ی توندویژییەكان بۆ نەبوون������ی پلانێكی گونجاو 
و لاوازیی ئاس������تی هۆش������یاركردنەوەی تاك������ەكان ناگەڕێتەوە؟ 
بۆچی هەمیش������ە ئافرەت بووەتە س������ووتەمەنی  و قوربانی ئەو 
نەزانییە كە هەندێكجار بە لەدەس������تدانی گیانی باجەكەی داوە؟ 
بەرەنگاربوونەوەی توندوتیژی و رێكارە یاساییەكان چۆن دەچنە 
بواری جێبەجێكارییەوە؟ ئەمانە و چەندین پرسی هاوشێوە هەن كە 
شایانی رامانن بۆ ئەوەی حكومەت و میدیاكان و رێكخراوەكانی 

كۆمەڵگەی مەدەنی كاری جددی لەسەر بكەن. 
پس������پۆڕی دەروونی بەهار رەفیق، دەڵێت: »چەندین جۆری 
توندوتی������ژی پەی������دا ب������ووە، وەك توندوتی������ژی ئەلیكترۆنی كە 
ژمارەیەك������ی زۆر ئافرەت������ی كردۆت������ە قوربان������ی، توندوتیژیی 
تەكنەل������ۆژی وەك چەكی كوش������ندە بەرامبەر ئاف������رەت بەكار 
دەهێندرێت، هۆكارەكەش������ی بۆ ناوشیاری كۆمەڵگە بەرامبەر بە 

بەكارهێنانی ئامێرەكانی تەكنەلۆژیا دەگەڕێتەوە .«
بەڕێوەبەری بەرەنگاربوون������ەوەی توندوتیژی دژ بە ئافرەتان 
)رائی������دی مافپەروەر ژیلەمۆ عەبدولقادر(،  تایبەت بۆ گوڵان 
دەڵێت: »كۆنتڕۆڵكردنی توندوتیژیی تەكنەلۆژی بەهۆی مۆبایل 
و ئەنتەرنێت و ئامێرەكانی تەكنەلۆژیاوە زۆر ئەستەمە، چونكە 
ئەو توان������ا بەهێزەی تەكنەلۆژیامان نییە كە بتوانین كۆنتڕۆڵی 
سەرجەم تۆڕەكانی پەیوەندی بكەین، بێگومان كێشەی سەرەكی 
لەوەدایە كە ئێستا سیمكارتی مۆبایل و ئینتەرنێت بەشێوەیەكی 
زەحمەت  دەفرۆشرێت، ئەمەش چارەس������ەركردنەكەی  نایاسایی 
كردووە، بەڵام یاس������ایەكی باش������مان هەیە بۆ بەرەنگاربوونەوەی 
توندوتیژی بە ئامێرەكانی تەكنەلۆژی كە بەهۆی ئەم یاسایەوە 
دەتوانرێ س������زای ئەو كەس������انە بدرێت كە كاری نایاسایی بە 

مۆبایل و سەرجەم ئامێرە ئەلیكترۆنییەكان دەكەن«.

گوڵان: كۆمەڵایەتی

ئەوەی هاوسەرەكەم باسی كرد، 
ئەگەر یەك زەڕە كەللەوشكیم 
بكردبا، یان تووشی هەڵچوون 
و تووڕەبوون بوومایە، بێگومان 

خوێنی لەسەر دەڕژا

تووڕەبوون و هەڵچوون هەمیشە 
پاشگەزبوونەوە و پەشیمانی 

لێدەكەوێتەوە و، سەبر و ئۆقرە 
و بیركردنەوە، سەربەرزی و 

سەركەوتن بەدیدێنێ

فێربووم زیاتر گوێ بگرم، 
لەوەی قسە بكەم، هەر ئەوەش 
تا ئێستا سوودی زۆری بۆ من 

هەبووە و لە زۆر كێشە رزگاری 
كردووم

توندوتیژی تەكنەلۆژی وەك 
چەكی كوشندە بەرامبەر ئافرەت 
بەكار دەهێندرێت هۆكارەكەشی 

بۆ ناوشیاریی كۆمەڵگە بەرامبەر 
بە بەكارهێنانی ئامێرەكانی 

تەكنەلۆژیا دەگەڕێتەوە

ن: 
وڵا

گ

داڕشتنی یاسا و جێبەجێكردنی لە هەر وڵاتێكدا بە 
پێوەری سەرەكیی پێشكەوتن و دواكەوتنەكانی ئەو 
وڵاتە هەژمار دەكرێت، بەڵام لە ئاستی دنیادا زیاتر 
پیاوان ئەو ئەركەیان لە سەر شان بووە و تا هەنووكەش 
بە دەگمەن ئافرەتان لە داڕشتنی یاسا و جێبەجێكردنیدا 
بەشدار دەكرێن، تەنانەت لە هەندێك وڵاتدا بەشداری 
ئافرەت لەو بوارانەدا هێڵی سوورە و كۆسپ و لەمپەری 
زۆر گەورەیان بۆ دروست دەكرێ، بەڵام لەگەڵ هەموو 
ئەوانەشدا هەرێمی كوردستان بە بەراورد لەگەڵ وڵاتانی 
ناوچەكە بەشداری ئافرەت لە رێكخراوەكانی حكوومی 
و ناحكوومی و تەنانەت لە پەرلەمان و حكومەتدا بە 
رێژەیەكی بەرچاوە و ئافرەتان تا رادەیەك لە داڕشتنی 
یاسا و جێبەجێكردنیدا بەشدارن و زیاتر مافەكانی 
خۆیانی تێدا مسۆگەر دەكەن، ئەوەش وا دەكات، نەك 
یاساكان رەتنەكەنەوە، بگرە هەوڵی چەسپاندنیشی بدەن. 
میشل مونتنی دەڵێت: »ئەگەر ئافرەتان یاساكانی ژیان 
رەتدەكەنەوە، كەموكوڕییەكە لەوانەوە نییە، چونكە ئەوە 
پیاوانن كە یاسا و رێساكانیان بەبێ ئامادەیی ئافرەتان 
داناوە«. هەر لەو بارەیەوە بەشداربووانی ئەم راپۆرتەی 
)گوڵان( راوبۆچوونی خۆیان دەخەنەڕوو.

ئافرەتان یاسایەك 
ڕەتناكەنەوە
كە خۆیان لە 
پەسەندكردنیدا 
بەشدار ببن

پەرلەمانی كوردستان لەماوەی سێ خولی كاركردنیدا سێ  
یاس������ای لە بەرژەوەندی ئافرەتان هەمواركرد، )یاسای باری 
كەسی و یاس������ای بەرەنگاربوونەوەی تووندوتیژی و یاسای 
بەكارهێنانی مۆبایل(، چالاكانی بواری مافی مرۆڤیش بە 
لەبەرچاوگرتنی نەریت و كەلتووری كۆمەڵگە ئەو یاسایانە 
بە دەس������تپێكی هەنگاونان ب������ەرەو كۆمەڵگەیەكی مۆدێرن 
هەژمار دەكەن، هاوكات نیگەرانی خۆیان لەوە دەردەبڕن كە 
هێشتا وەكو پێویس������ت ئەو یاسایانە جێبەجێ  ناكرێن. ئەوەتا 
مافپەروەر كام������ەران محەممەد تەها دەڵێت: »ژن له  یه كه م 
ده ربڕین������ی ده نگی ناڕه زایی و ره تكردنه وه ی نۆڕم و عاداته  
به یاساكراوه كانی ژیان هه تا ئاخیری له سه ر حه قه ، هیچ نه بێ 
هه موو شاهێدی ئه وه ین كە نۆرم و عاده ته  باوەكان  به ده ستی 
پیاو كراونه تە یاسا و ده ستووری ژیان و به بێ ئاماده یی ژن 
مۆری مرۆڤایه تیان لێدراوه، لەگەڵ ئەوەش������دا ئه وه  ژن نییه  
ناگونجێ له گه ڵ ئه و نۆرمانه دا، بەڵكوو ئه وه  پیاوه  نۆرمی 
نه گونجاوی داڕش������تووە« . هاوكات هێم������ای بۆ وتەیەكی 
میش������ل مونتنی كرد كە دەبێژێ: »ئه گه ر ژنان یاساکانی 
ژیان ره ت بکه ن������ه وه ، له به ر ئه وه  نییه  که موکورتییان هه یه ، 
به ڵكو له به ر ئه وه یه  ئه و یاسا و رێسایانه  ده ستكردی پیاوانن 

و به بێ ئاماده یی ژن دانراون«. 
مافپەروەر عیماد ئەحمەد له  نووسینگه ی بەرەنگاربوونەوەی 
توندوتی������ژی دژی ئافره تانی كۆیه، س������ەبارەت بە هەمان 
پرس رایوایە »مافی یەکس������انبوون لەبەرامبەر یاسادا، یان 
پارێزگاریکردنی یەکس������ان لەلایەن یاساوە وەک ئەوەی کە 
زۆر جار بەم ش������ێوەیە دایدەڕێژن، ب������ۆ هەر کۆمەڵگەیەکی 
دیموکراتی دادپەروەر ش������تێکی بنچینەیی و س������ەرەکییە. 
ج������ا دەوڵەمەند بێت، ی������ان هەژار، نەتەوەی زۆرینە بێت، یان 
کەمینەیەک������ی ئایینی، هاوپەیمانێکی سیاس������ی دەوڵەت 
بێت، یان رکابەر بێت. هەموو لەبەرامبەر یاس������ادا شایستەی 
پارێزگاریکردن������ی یەکس������انن«. گوتیش������ی: »دەوڵەتی 
دیموکراتی ب������ە تەنیا ناتوانێت زامنی ئەوە بکات کە ژیان 
بە یەکس������انی مامەڵە لەگەڵ هەموو کەس������ێک دەکات، 
ش������ارەزا لەبواری یاس������ای دەس������تووری جۆن پ������ز فرانک 
نووس������یویەتی: »لە ژێر هی������چ بارودۆخێکدا دەوڵەت نابێت 
هیچ نایەکسانییەک بس������ەپێنێت و پێویستە لەگەڵ هەموو 

خەڵکی خۆی بە یەکسانی مامەڵە بكات«.
 ئەو مافپەروەرە جەختی لەوە كردەوە كە »یاسا دوای هەموو 
ش������تێک دەس������تکردی خودی خەڵکە نەوەک شتێک بێت 
بەسەریاندا سەپێندرابێت، بۆیە هیچ کەس نابێت لە سەرووی 
یاسا بێت. لە وڵاتانی دیموکراسی هاوڵاتیان ملکەچی یاسا 
دەبن، چونکە ئەوان دان بەوەدا دەنێن و دەزانن کە یاس������اكان 
لە بەرژەوەندی گش������تین و ئ������ەوان ملکەچی دەبن، واتە بە 
پێویستی دەزانن خۆیان گوێڕایەڵی یاساکان بن، ئەوەش هەم 
خزمەت بە دیموکراس������یەت دەكات و هەم سەروەری یاساش 
دەپارێزێت«. س������ەباره ت بە هەرێمی كوردس������تانیش گوتی: 
»په رله مانی كوردستان هه ر له  سه ره تای دروستبوونی تاكو 
ئێس������تا كۆمه ڵێك یاس������ای له  هه موو بواره كان ده ركردووه  و 

ژمارەیەكیش لە یاساكانی هه موار كردۆته وه ، به ڵام بەداخه وه  
زۆر یاسا ده ر ده كه ن، كە زۆر جار كێشه كانی كۆمەڵگه  زیاتر 

دەكات و چاره سه ركردنی زۆر قورس دەبێت«.
سەرپەرش������تیاری پەروەردەیی رووناك ش������ێخ سدیق، رایوایە 
»ل������ە هیچ بوارێكدا بایەخ بە بیر و رای ئافرەتان نادرێ«، 
نموونەش������ی بە خۆی هێناوەو گوتی: »من سەرپەرشتیاری 
پەروەردەییم، بەڵام زۆربەی جاران هەر كۆڕ و كۆبوونەوەیەك 
دەك������رێ، ئافرەتەكان ئاگامان لێی نیی������ە و پێمان ناوترێت، 
ه������اوكات بەدواداچوون ناكرێت بو ئ������ەو كارانەی كە رۆژانە 
لە فەرمانگ������ە و وەزارەتەكان و لە رێكخ������راوە حكوومی و 
ناحكوومییەكاندا ئەنجام دەدرێت، ئەوە بە هەند وەرناگیرێ 
كە چەند ئافرەت و پیاو لە چالاكییەكاندا بەشدارییان كردووە، 
لەو هەموو وۆركش������ۆپ و سیمینارەدا كە ئەنجام دراون، بیر 
لەوە نەكراوەتەوە كە بۆچی رێژەی بەش������داری ئافرەتان زۆر 
كەمە، واتە زۆربەی كێش������ەكان بۆ نەبوونی كەسی شیاو لە 
شوێنی ش������یاودا دەگەڕێتەوە، دەنا ئەگەر ئافرەتی كارامە 
و دڵسۆز كاربەدەس������ت بێت، لانیكەم هاوڕەگەزەكانی خۆی 

فەرامۆش ناكات«.
 س������ۆزان عارف س������ەرۆكی رێكخراوی تواناسازی ئافرەتان 
س������ەبارەت بە هەمان پرس دەڵێت: »بەش������ێكی زۆر لە یاسا 
مرۆیی و سرووشتییەكان بەرهەمی عەقڵییەتی پیاوسالارین، 
لەبەر ئ������ەوە زۆر ئەس������تەمە ئافرەت بتوانێت كار لەس������ەر 
مافەكانی بكات، گوتیشی: »بێگومان لەكاتی داڕشتنی 
یاسادا كۆمەڵێك رەهەندی تایبەتی هەیە كە دەكرێتە مەرج 
بۆ ئەوەی كە یاسای لەسەر دابڕێژرێت، یەكێك لەو مەرجانە 
ع������ورف و نەریتە كۆمەڵایەتییەكانە كە هەمیش������ە لە دژی 

ئافرەتان بووە«.
س������ەرۆكی رێكخراوی تواناسازی ئافرەتان باسی لەوەشكرد 
كە یاس������ا مرۆییەكان بەگش������تی لەلایەن پیاوانە دانراون و 
هیچ حس������ابێك بۆ ئافرەت نەكراوە، وات������ە ئافرەتان لەكاتی 
دانان و هەمواركردنەوەی یاس������اكاندا پەراوێز خراون، ئەمەش 
گرفتێك������ی زۆر قووڵی لە ژیانی ئافرەتدا دروس������تكردووە. 
گوتیش������ی: »ئەگەر یاسایەك لەكاتی پەس������ەندكردن، یان 
هەمواركردنەوەیەدا لەلایەن كۆمەڵێك مافپەروەر و پارێزەری 
ئافرەتان������ەوە چاودێ������ری كرابێت، ئەوكات ل������ە بەرژەوەندی 
ئافرەتان دەبێ������ت، گەرچی لە روویەكی ترەوە ئەو یاس������ایە 
لەوانەیە ببێتە هۆی ئ������ەوەی لەلایەن كۆمەڵگەوە دژایەتی 
بكرێت و بەیاس������ایەكی نادروس������ت و نەگونجاوی هەژمار 

بكەن«. 
دواتر یاساناس ش������ەنگە محەممەد هێمای بۆ ئەوە كرد كە 
»یاسا و دابونەریتە كۆمەڵایەتییەكان لە وڵاتانی دواكەوتوودا 
دژی ئافرەتن و بەچاوێكی هاووڵاتیەتی پلە دوو تەماشای 
ئافرەت دەكەن«، گوتیش������ی: »یاسا و دابونەریتی وڵاتانی 
رۆژهەڵاتی ناوەڕاس������ت بەش������ێوەیەكی گش������تی بەرامبەر 
بە ئافرت������ان زۆر دڵڕقە و هەرگیز رێگ������ە بەئافرەت نادات 
تواناكانی خۆی بەدەربخات، ئەوەش وایكردووە لە یاس������ای 

زۆربەی وڵاتانی ناوچەكەدا ئافرەت فەرامۆش بكرێت«.

ئافرەت پێویستە بازنەی 
بەشداربوونی لە دەركردنی یاسا 
و جێبەجێكردنیدا بەرفراوانتر 
بكات

ئه وه  ژن نییه  ناگونجێ له گه ڵ 
ئه و نۆرمانه دا، بەڵكو ئه وه  
پیاوه  نۆرمی نه گونجاوی 
داڕشتووە

یاسا و دابونەریتی وڵاتانی 
رۆژهەڵاتی ناوەڕاست 
بەشێوەیەكی گشتی بەرامبەر بە 
ئافرتان زۆر دڵڕقە و هەرگیز 
رێگە بەئافرەت نادات تواناكانی 
خۆی بەدەربخات

هەرێمی كوردستان لە 
رۆژهەڵاتی ناوەڕاستدا لەدوای 
وڵاتی تونس پلەی دووەمی 
لە هەمواركردنەوەی یاسا 
وەرگرتووە، ئەوەتا چەندین 
یاسای نوێ داڕێژراون كە لە 
بەرژەوەندی ئافرەتانن

توێژەری كۆمەڵایەتی حەسەن ساڵح، باسی ئەوە دەكات 
كە یاس������اكانی كۆمەڵگەی ئەوروپ������ی و ئەمریكی، 
جیایە لەو یاس������ایەی كە لە كۆمەڵگەی ئاس������یاییدا 
هەیە، نموونەش������ی ب������ەوە هێناوە ك������ە تەنانەت ئەو 
یاس������ایانەی كە لە كەنەدا پەیڕەو دەكرێت، زۆر دوورە 
لەو یاسایانەی كە لە فەنزوێلا، یان ئیكوادۆر، یان هەر 
وڵاتێكی ئەمریكای لاتین پەیڕەو كراوە، چونكە یاسا 

دەرهاوێش������تەی كۆمەڵگەیە و یاساناسەكان ناتوانن زۆر 
لە نەریتە كۆمەڵایەتییەكان لابدەن، گوتیشی: »پێویستە 

بزانین هەرێمی كوردستان لە رۆژهەڵاتی ناوەڕاستدا لەدوای 
وڵات������ی تونس پل������ەی دووەمی لە هەمواركردنەوەی یاس������ا 
وەرگرت������ووە، ئەوەتا چەندین یاس������ای نوێ داڕێژراون كە لە 
بەرژەوەندی ئافرەتانن« .ئەوەشی خستەڕوو كە ئافرەت وەك 
پیاو نوێنەریان لە پەرلەمان هەیە كە ش������وێنی پەسەندكردن 
و هەمواركردنەوەی یاساكانە و گوتیشی: »لەناو پەرلەمان 
چەندین یاس������ا هەمواركراونەتەوە كە لەبەرژەوەندی ئافرەتان 
بووە و نوێنەری ئافرەتان لە لیژنەكاندا بوونیان هەبووە، ئەمە 
بێجگە لەوەی كە لە ماوەی چەند س������اڵی رابردوودا ئافرەت 
هەبووە پۆستی وەزیری هەبووە كە دەیتوانی رۆڵی باشی لە 

بەرژەوەندی ئافرەتاندا هەبێت«.

